
Se gïa e se regïa drento o letto,
Mentre o pançin o litiga co-a schenn-a,
E a bocca, maeducâ, pe’ fa ûn scherzetto
Se slarga in to bagiâ da perde a goenn-a.

Inûtile çercâ de fala taxe,
E e lerfe ben serrâ perchè a no bage:
Convegne avei pazienza e in santa paxe
Vedde a famme corrî lungo e miage

Dante a Ugolin gh’à daeto ûn arçivesco
Da rezûggiâ famelico in eterno:
A mi bastiae ’na micca de pan fresco
Pe’ poei sciortî de butto da st’inferno.

Con sti stiamenti a mensonâ o pan fresco
Ingordo me creddiei, e me ne pento:
Ciû ûmile me fiò de san Françesco
Dixendo che siäe bon anche relento.







Serenata d'âtri tempi

(Canson)

I





A i tempi mae, da zoveno,

vêu dî tant’anni fà,

sotto i barcoin da bella

s’ûzàva de cantâ.

Un o cantava a-a Giûlia,

ûn âtro a-a sêu Rusin,

stunando in sce-a chitâra,

grattando o mandolin.
E drin, drin, drin....
Affaccite, Rosin!
E drin, drin, drà....
No fâme disperâ!

Estræto da "https://lij.wikisource.org/w/index.php?title=Pagina:Noberasco.Antologia.1930.pdf/147&oldid=45579"


				
			

			
			

		
		
		  
  	
  		 
 
  		
  				Ùrtima modìfica a-i 18 màr 2024, a-e ôe 18:05
  		
  		 
 
  	

  
	
			
			
	    Léngoe

	    
	        

	        

	        'Sta pàgina chi a no l'é disponìbile in âtre léngoe.

	    
	
	[image: Wikivivàgna]



				 Sta pàgina chi a l'é stæta cangiâ l'ùrtima vòtta o 18 màr 2024 a-e 18:05.
	O contegnûo o l'é disponìbile in sciâ bâze da licénsa CC BY-SA 4.0, se o no l'é diversaménte specificòu.



				Polìtica in scî dæti privæ
	Informaçioìn in sce Wikivivàgna
	Averténse
	Codice di condotta
	Svilupatoî
	Statìstiche
	Diciaraçión in scî cookie
	Condiçioìn d'Ûzo
	Desktop



			

		
			








